
KOLABORAZIOAK 

J OAN den otsailaren 19an. 
behar adina gertakariaren ga-
rrantzia azpimarratu ez bada 
ere, Flandriako Parlamentuak 

Agiri bat onartu du Euskal Herrian 
buruz. 

Bileran 116 parlamentari egonik, 
114k eman dute beren aldeko botoa 
(2 abstentzio bakarrik). Kontrakorik 
bat ere ez. Harrigarrizko batasuna! 
Arrakasta gaitza! 

Hots, oso funtsezkoa da akor 
dioaren muinera, begiratzea. 

Alde batetik, euskal arazoa Auto-
Determinazioaren inguruan aztertu 
da. Flandriarrek. lehenago ere ha-
maika adituk aldarrikatu izan dute-
naren bidetik. Auto-Determinazio 
eskubidearen ukaeran ikusten dute 
istiluen gakoa. 

Bestetik, eta arazoa funtsetik be-
retik arazo politikoa denez, elkarriz-
keta politikoan somatzen dute bake-
rako soluzio-bidea. 

PSOEren eta PPren Flandriar la-
gunak bertan egon arren, Agiriaren 
aldeko botoa eman dute. 

Konponbidea, hitz batez, Flan-
driako Parlamentuak erakutsi du 
garbiki: Auto Determinazioa hel-
buru, elkarrizketa prozesua zabal-
tzea. 

Eta honek, niri bederen, Teles-
foro Montzonen oroitzapena da-
karkit. Flandriako Parlamentuak Te-

Flandriara begira 
lesforori eman baitio arrazoia urte 
mordoska pasa ondoren. 

Bere 73 urteetan zegoelarik, arti-
kulu mamitsu bat argitara zuen Te-
lesforok EGIN honetantxe (ikus «El 
reconocimiento de la Soberanía Na-
cional del pueblo vasco», 1978ko 
uztailaren lean). Eta irakur ditzagun 
lerro batzuk: «Lo que ahora nos ju-
gamos, no es el dar un tinte más o 
menos blanco, o rojo, o verde, o 
amarillo a la futura Euskadi... Lo 
que se halla en juego, en este ins-
tante, es el reconocimiento, o no, de 
la soberanía de la nación vasca y su 
derecho a la autadeterminación»... 

Telesforo ez zen batere bitxia 
gakoa hor kokatuz. Parisa Viet-
Namen Auto-Determinazioa eta In-
dependentzia eskatzera zihoan dele-
gazioak, bilera-afari publiko bat es-
kaini zuen Bruselan, Fraintziarako 
bidean. Eta oso jarrera antzekoa 
erakutsi zuten negoziatzaileek: 
«Orain Viet-Nam osoaren Batasuna 
eta Auto-Determinazioa eskatzen 

«Impasse» 
honetatik 
irteteko, 
progama 

minimoa. Eta 
programa 

honen 
funtsean: 

Auto-
Determinazio 
prozesoaren 
bideraketa 

dugu. kanpotar indar militarrek al-
degiten dutelarik. Viet-Nam Askatu 
eta Batu horretan zer bide sozio-po-
litiko hautatuko dugun, vietnamdar 
herriari dagokio». 

Telesforok. Nguyen Giap jene-
ralak eta Flandriako Parlamentuak 
bide bera ikusten dute: Auto-Deter-
minazioa. Bada garaia arazoa bere 
ardatzean jartzeko. Auto-Deterrnina-
zioa, ala kripto-inperialismoa. 

Auto-Determinazioa ardatz bihur-
tzen bada, alde batean herri honi da-
gokion eskubide sakratua errespeta-
tzen dutenak agertuko dira: eta beste 
aldean herri hau kanpotarrek bide-
ratu eta gobernatu behar dutela uste 
dutenak. Zatiketa funtsezkoa. 

Berriro Telesfororen lerro batzuk 
gogoraziko ditut: «para nosotros 
son hoy abertzale, llámense o no 
por ese nombre, todos los vascos, 
nativos o inmigrados, que, recono-
ciendo a Euskadi como su patria, 
recaban para ella la plenitud de so-
beranía, y el ejercicio pleno de su 

derecho de autodeterminación» 
(1978-VII-I). 

Behin eta berriz lortu du etsaiak 
gure herri zoritxarreko honetan, 
gure eskubide bat edo beste onartuz, 
estrategia arrotz eta euskaldunen 
kontrakotan sartzea. Gure arbasoak 
«cristino» eta «carlista» helburutan 
zatitu eta sarraskitu ziren. Geroago 
«pública/privada» zatiketa minga-
rria jasan dugu: eta orain «vio-
lento/demócrata» erdibiketa faltsua. 
Behin eta berriz gauza bera. 

Gaur eta hemen. Telesforok. 
Giapek eta flandriar Parlamentuak 
markatu dutenaren bidetik, alde ba-
tean gaude herri honen Auto-Deter-
minazio eskubidea eskatzen du-
gunok. Eta bestean, aitzekia honetan 
edo hartan, status quo franco-es-
pañol honen barruan politika egiten 
dutenak. 

Bi bahituen arazoak, kale istiluek, 
herri eta herrisketan barrena beldur-
garriro hedatzen ari den gorroto-gi 
roak, horretan daukate jatorria. Ez 
da batere harritzekoa PPk eta 
PSOEk, erabat baturik. Auto-Deter-
minazioan buruz hitzegin ere nahi 
ez izaten. Gakoa hortxe baitago. 

Impasse honetatik irteteko, pro-
grama minimoa. Eta programa 
honen funtsean: Auto-Determinazio 
prozesoaren bideraketa. 

Hitz batez: flandriarrek zehazki 
markatu diguten bidetik jotzea. 




